
				এই পাতাটির মুদ্রণ সংশোধন করা প্রয়োজন। 
os» ডেপুটীর জীবন ।
AASAASAASAA AA ASAA AA AAAAMAeS AeSeMAMAeSeAe eAeeeSeS SeA AeMAS AeeAeeAeSASA A ASeAeMAAA AAAA AAAASASASeeAASeeeSeeSeeeA AeeeSeeeSeeeS
আমার জীবনের এক বিশিষ্ট অধ্যায় শেষ হইল। যৌবনে পদার্পণ করিয়াছি ; ছাত্রজীবন শেষ করিয়া সংসারক্ষেত্রে প্রবেশ করিতেছি। সমস্ত জীবন পৰ্য্যালোচনা করিলে অনুভব হয়, এই অংশটুকুই বেশী মধুর। দুঃখ দারিদ্র্যের ভিতর দিয়াও শান্তি সুখ লাভ করিতাম। ভগবান কিছু প্রতিভা দিয়াছিলেন, আমি তাহার সদ্ব্যবহার করি নাই । শিক্ষাতে অধ্যবসায় ও নিপুণতা কম ছিল । ভবিষ্যতের চিন্তাও কম ছিল । বৰ্ত্তমানের অবস্থাতেই সুখী ও সস্তুষ্ট থাকিতাম। তবে আশা, উৎসাহ, সরলতা সমস্তই পরবর্তী জীবনের সঙ্গে তুলনা করিলে বেশী ছিল বলিয়া বোধ হয়। কলেজে অধ্যয়ন সময়ই আমার দাদার একটী ছেলে (যাকে তার মা দুঃখী বলিয়া ডাকিতেন ) এবং একটী কন্যা ৪৫ বৎসর বয়সেই মারা যায় । এখন সংসারে দাদা, বোঁ ঠাকুরাণী, তাদের কন্যা সরোজিনী ও পুত্র যোগেশ ; আর আমার গৃহিণী। ধাইম আমাদের বাড়ীতেই পৃথকগুহে বাস করেন, নিজে রান্না করিয়া খান। আমরা তাহাকে আহাৰ্য্য ধান্য ও টাকা দেই। বন্দোবস্ত হইল, শরত তাহার পিত্রালয়ে থাকিবেন । তারকবাবুর তত্ত্বাবধানেই সংসার চলিবে । এখনো বন্ধকী জমিগুলি খালাস করা হয় নাই ।
যে জগজ্জননী মাতৃহীন শিশুকে রক্ষা করিয়াছিলেন, তাহার করুণ ও প্রেম লইয়া দুমকা যাইতে প্রস্তুত হইলাম। আমার সঙ্গে এক জ্ঞাতি ভাইপো শ্ৰীমান জানকীনাথ নাগ ও একজন কায়স্থ জাতীয় চাকর যাইবে ঠিক হইল। আমরা আগে,

